
John (K.I. nru. 23543(M)) u
Antoinette (K.l. nru. 1005644(M)) konjugi Sghendo
(‘l-appellati’)

vs.

Mary Lourdes Lia (K.l. nru. 614657(M))

(-appellanta’)
II-Qorti,
Preliminari
1. Dan huwa appell maghmul mill-intimata Mary Lourdes Lia (K.l. nru.

614657(M)) [minn issa’l quddiem ‘lI-appellanta’] mis-sentenza moghtija fit-2 ta’

Novembru, 2022, [minn issa ’| quddiem ‘is-sentenza appellata’] mill-Qorti tal-

Magistrati (Malta) [minn issa ’lI quddiem ‘l-ewwel Qorti’], li permezz taghha
ddeciediet it-talba tar-rikorrenti John (K.l. nru. 23543(M)) u Antoinette (K.I.
nru. 1005644(M)) konjugi Sghendo [minn issa ’I quddiem ‘l-appellati’] fil-
konfront taghha, billi ¢cahdet |-e¢¢ezzjonijiet taghha u ddikjarat li hija kienet
responsabbli ghall-hsarat sofferti mill-imsemmija appellati fil-fond taghhom
bin-numru 12, Triq ir-Rand, San Gwann, [minn issa ’l quddiem ‘il-fond’] ghal
dawk ir-ragunijiet imfissra fir-rikors promotur taghhom, u ghalhekk lagghet it-
talba taghhom u kkundannat lill-appellanta thallashom is-somma ta’ mitejn u
tmenin Euro (€280.00), bl-imghax minn dakinhar tas-sentenza appellata u bl-

ispejjez ukoll.

Fatti

2. Jirrizulta li I-appellanta hija sid il-fond bin-numru 10 u bl-isem ‘Is-Sliem’,
fi Trig ir-Rand gewwa San Gwann, adjacenti mal-fond proprjeta tal-appellati, u
liema fondi gew mibnija mid-Dipartiment tal-Akkomodazzjoni Socjali. L-
appellati kienu dahlu jghixu fil-fond f’"Marzu 1973, u ghall-habta tal-istess zmien
[-appellanta dahlet tghix fil-fond appena ndikat flimkien mal-genituri taghha. Fl-
2015 l-appellat sab li I-hajt tal-kamra tal-ikel u tas-salott li kien jifforma parti
mill-hajt divizorju taz-zewg proprjetajiet adjacenti, kien ged juri sinjali ta’

umdita, u sahansitra tfaccaw xi tbajja.

Mertu

3. L-appellati ghalhekk istitwew dawn il-proceduri quddiem I-ewwel Qorti
permezz tal-prezentata ta’ rikors fil-14 ta’ Dicembru, 2016 fejn harrku lill-

appellanta sabiex tghid ghaliex m’ghandiex dik il-Qorti:

“..prevja dikjarazzjoni li inti unikament responsabbli ghall-hsarat sofferti mir-
rikorrenti fil-fond taghhom bin-numru 12, Triq ir-Rand, San Gwann kawza ta’ nugqas
ta’ manutenzjoni u/jew riparazzjoni fil-fond tieghek bin-numru 10, ‘Is-Sliem’, Triq ir-
Rand, San Gwann u/jew perkolazzjoni ta’ ilma mill-istess fond tieghek ghall-fond tar-
rikorrenti, thallas lir-rikorrenti in linea ta’ danni dik is-somma, li ma teccedix -ammont
ta’ hmistax-il elf Ewro (€15,000), li tigi likwidata minn din |-Onorabbli Qorti,
okkorrendo permezz ta’ periti nominandi.

Bl-ispejjez u I-imghaxijiet legali sad-data tal-pagament effettiv, kontra I-intimata li hi
minn issa ngunta in subizzjoni.”

4. L-appellanta eccepiet is-segwenti: (a) it-talbiet tal-appellati huma
nfondati fil-fatt u fid-dritt u ghandhom jigu michuda bl-ispejjez; (b) hija ma kinitx
halliet il-fond taghha nieges mix-xoghol ta’ manutenzjoni u tat-tiswijiet
necessarji u dejjem ottemporat ruhha mal-obbligi ta’ sid I-imsemmi fond; (¢)
mhux minnu li l-appellat kienu garrbu hsarat fil-fond rizultat tal-perkolazzjoni

tal-ilma mill-fond proprjeta taghha; (d) salv e¢¢ezzjonijiet ulterjuri.

Is-Sentenza Appellata

5. L-ewwel Qorti waslet ghas-sentenza appellata wara |li ghamlet is-

segwenti konsiderazzjonijiet rilevanti ghal dan I-appell:

“Ikkunsidrat;

L-atturi jikkontendu li I-hsarat fil-fond taghhom, ikkawzati minn perkolazzjoni ta’
umdita mill-fond tal-konvenuta, huma dovuti ghal nuqqas ta’ manutenzjoni jew
tiswija fil-fond tal-istess konvenuta konsistenti fin-nugqas ta’ jew hsara fil-
waterproofing membrane specjalment dak vertikali, fil-pedamenti midfunin. Dawn
in-nuqqasijiet, skont I-atturi, holqu sitwazzjoni fejin minhabba diZlivell bejn iz-zewg
fondi adjacenti, I-ilma li jingema’ taht il-madum tal-fond tal-konvenuta ged jippenetra
f'dik il-parti tal-hajt komuni li tinsab mirduma fuq in-naha tal-istess konvenuta izda
esposta fuq in-naha taghhom, sitwazzjoni li twassal ghal problema akuta ta’ umdita
f'partijiet mill-hajt komuni divizorju, princ¢ipalment f’dik il-parti tal-hajt Ii jikkoincidi
max-shaft intern tal-fond tal-konvenuta.

Il-konvenuta da parti taghha, issostni li hija assigurat li jekk kien hemm penetrazzjoni
ta’ umdita mill-hajt tax-shaft minhabba katusi ghaddejjin mal-hajt komuni, dawn il-
katusi tnehhew u tpoggew mal-hajt tal-fond taghha. Tichad li I-umdita fil-hajt tal-
fond tal-atturi hija provenjenti minn xi nugqas ta’ manutenzjoni jew tiswija fil-fond
taghha u tinnega wkoll li qatt kien hemm dhul ta’ ilma mill-hajt komuni minhabba
hsara f'xi kanna jew pajp tal-ilma tal-fond taghha. Issostni in fine li hija ma ghandhiex
tinzamm responsabbli ghal hsarat li huwa direttament attribwibbli lil nugqas da parti
tal-bennej jew tal-kuntrattur li kien inkarigat bil-kostruzzjoni tal-fond taghha.

Din hija azzjoni ta’ danni fondata fuq il-principju legali li persuna ghandha twiegeb
ghall-hsara li ssir bi htija taghha. Il-gofol tal-kwistjoni ddur mad-determinazzjoni jekk
il-konvenuta tistax titqies li hija responsabbli ghall-hsarat riskontrati fil-proprjeta tal-
atturi minhabba culpa. Fir-rigward, japplikaw il-principji generali ta’ dritt li jinsabu
enundjati fil-Kodici Civili taht it-titolu ta’ “Delitti u Kwazi Delitti”, senjatament il-
principju li kull wiehed iwiegeb ghall-hsara li tigri bi htija tieghu, enuncjat fl-Artikolu
1031 tal-Kodici Civili. L-Artikolu 1032(1) tal-Kap. 16, imbaghad, jipprovdi:-

“Jitgies fi htija kull min bl-eghmil tieghu ma juzax il-prudenza, id-diligenza, u I-hsieb
ta’ missier tajjeb tal-famiija.”

Fir-rigward, il-Prim’Awla tal-Qorti Civili fis-sentenza taghha fl-ismijiet Dr. Remigio
Zammit Pace noe vs Reginald Fava et noe et, deciza fil-25 ta’ Marzu 2004, qalet
hekk:-

“L-istess ligi hi mbaghad dagstant iehor kategorika u ¢ara dwar il-punt illi “kull min
..... minghajr hsieb li jaghmel jew jonqos li jaghmel id-doveri imposti mil-ligi, huwa
obbligat ghall-hsara i tigi minn hekk”. Tali principji jabbrac¢jaw I-attijiet ta’
kummissjoni kif ukoll ta’” omissjoni. Kif intqal fil-kawza “Bonnici vs Mizzi”, deciza minn
dinil-Qorti fit-28 ta’ Marzu, 2003, b’approvazzjoni ghal dak li ntgal f’gudikat anterjuri,
“Si ha colpa ed il quasi delitto quando vi ha la violazione di un dovere od una

volontaria omissione di diligenza, per cui non si prevedono le conseguenze della
propria azione od omissione, e si viola il diritto altrui senza volerlo, ed anche senza
avvedersene” — Vol XXIV..172.”

Illi in materja specifika tar-responsabbilita ghall-hsarat ikkagunat minn inter alia dhul
ta’ ilma minn fond iehor, huwa stabbilit fil-gurisprudenza tal-qrati taghna illi r-
responsabbilita hija ta’ natura oggettiva, b’mod illi s-sid li ghandu taht il-kontroll
tieghu dik il-proprjeta minn fejn torigina I-hsara li tikkawza d-danni, ghandu jwiegeb
ghad-danni li jsofri haddiehor minhabba f'dik il-hsara. Fis-sentenza fl-ismijiet Gasan
Mamo Insurance Limited vs Doreen Vella et (fn. 1 Deciza 23 ta’ April 2010), li tittratta
dwar hsarat ikkagunati bhala rizultat ta’ ingress ta’ ilma fi fond sottostanti ghall-fond
fejn gie riskontrat difett f’xi kanna tal-ilma li kienet mirduma fil-hajt, il-Qorti tal-Appell
irriteniet hekk in propositu:-

“Ma jista’ gatt ikun dubitat in linea ta’ principju generaliilli kull sid ta’ bini hu prezunt
li ghandu taht il-kontroll u disponibilita tieghu mhux biss l-istruttura ut sicimma wkoll
l-impjanti u l-installazzjonijiet ta’ go fih. Gie ritenut ghaldagstant minn din il-Qorti kif
presjeduta illi “huwa ghalhekk prezunt illi kull wiehed iwiegeb ghall-hsara kagjonata
anke minn dawn l-impjanti u installazzjonijiet taht il-kontroll tieghu. Li jfisser allurailli
jissussisti d-dover ta’ kontroll u ta’ kustodja adegwata ta’ dawn il-hwejjeg li fughom
is-sid jew detentur ghandu I|-poter materjali.” Ara “Giovanni Vella et -vs- Michael
Cilia”, Appell mit-Tribunal ghal Talbiet Zghar, 23 ta’ Gunju, 2004;”

II-Qorti tal-Appell kompliet tghid ukoll:-

“Anzi, dejjem fil-kaz tal-ispecje hawn ezaminat, strettament id-danneggjat mhux
tenut jipprova x-xorta ta’ kondotta kolpuza f'min igib fis-sehh l-event dannuz u, kwazi,
kwazi, din hi wkoll irrilevanti in kwantu hu langas ma ghandu I-possibilita li jaccedi fil-
fond li minnu originat il-hsara u, allura, tezisti ghalih anke id-diffikolta estrema li hu
jipprova I-kondotta effettiva ta’ sid dak il-fond;

Kif taraha din il-Qorti d-danneggjat hu gravat bl-oneru li jiddemostra li l-event gie
prodott b’konsegwenza tal-malfunzjonament jew tal-hsara fl-attrezzatura jew
installazzjoni sitwata fil-fond sovrastanti u |i tali kienet tirrapprezenta dik il-
kondizzjoni necessarja u sufficjenti fil-produzzjoni tal-hsara. Il-provi in atti dan
jikkonfermawh. Jinghad a propozitu mill-Franzoni (“Le obbligazzioni da fatto illecito”,
Ed. Utet, 2004 p. 292), “In questo modo, il danneggiato & gravato soltanto dall’onere
di dimostrare I'esistenza del rapporto eziologico tra la cosa e I'evento del danno,
mentre sul convenuto grava I'onere di provare I'esistenza di un fattore, estraneo alla

sua sfera soggettiva, idoneo ad interrompere quel nesso causale (Cass. 13 ta’ Frar,
2002, Nru. 2075)”;

Xi haga konsimili nghad minn din il-Qorti kif presjeduta fis-sentenza taghha tas-7 ta’
Frar, 2007 fl-ismijiet “Albert Farrugia -vs- Peter Galea et”, u ¢joe, “kull ma kellu
jipprova l-attur kien il-fatt tal-ingress tal-ilma fil-fond tieghu provenjenti mill-
appartament sovrastanti, proprjeta tal-appellanti. Hi din il-prova tan-ness materjali
tal-kawzalita bejn l-ingress tal-ilma u d-dannu verifikat li kienet tinkombi fuq I-attur.
Dan ghaliex fil-kaz prezenti ninsabu fil-presenza tar-responsabilita oggettiva, hekk
krejata mis-sitwazzjoni taz-zewg fondi, ghal liema jghoddu wkoll il-princ¢ipju tar-res
ipsa loquitur.” Jikkonsegwi minn dan illi r-responsabilita tissussisti mal-a¢certament
posittiv tal-ingress tal-ilma mill-fond tal-appellanti u li dak il-fatt kellu effikac¢ja kawzali
fil-produzzjoni tal-event tal-hsara;” (emfasi ta’ din il-Qorti) (fn. 2 Dan it-taghlim gie
ribadit u applikat mill-Prim’Awla tal-Qorti Civili fis-sentenza Emanuel Spiteri et vs Id-
Direttur tal-Uffié¢éju Kongunt et — 22 ta’ Gunju 2017)

Dan huwa kaz ta’ natura evidentement teknika. Ghalhekk il-Qorti trid necessarjament
tirreferi ghal opinjonijiet teknic¢i moghtija minn esperti fil-qasam, u ssejjes id-decizjoni
taghha fuq dawn il-fehmiet.

Il-Perit Tekniku gudizzjarju ikkostata li I-parti I-iktar baxxa tal-hajt komuni divizorju fil-
kamra tal-ikel tal-atturi, fiha sinjali ta’ tixrib u umdita fejn sahansitra hemm kisi
mwaqqa’ kif ukoll zebgha li tfarfret. Hu wasal ghall-konkluzZjoni li din il-penetrazzjoni
ta’ umdita u I-hsara konsegwenzjali subita mill-atturi fil-hajt taghhom, hija
provenjenti minn u dovuta lin-nugqgas ta’ protezzjoni adegwata fil-parti tal-hajt
divizorju li tinsab mirduma fuq in-naha tal-fond tal-konvenuta li jinsab f’livell iktar
gholi u dan specifikatament minhabba nuqqas ta’ waterproofing membrane fil-
pedamenti midfunin, sija taht il-bazi taghhom (orizzontali) u sija wkoll vertikali mal-
hajt sal-livell tal-ground floor.

Ghalkemm f’dan il-kaz il-Perit Tekniku fir-rapport tieghu ma setax jikkonkludi
b’certezza jekk effettivament intuzax qatran fil-bini tal-pedamenti midfunin, esprima
I-fehma li x’aktarx dan ma sarx ghaliex ma kienx prassi tal-bini fiz-zmien meta nbnew
il-fondi tal-partijiet kontendenti. F’kull kaz, stabbilit li s-sors tal-penetrazzjoni tal-
umdita fil-fond tal-atturi huwa I-hajt mirdum ta’ cirka tliet filati fuq in-naha tal-
konvenuta, il-Qorti hi tal-fehma li dan il-qatran jew ma jezistix, kif esprima I-fehma
I-Perit Tekniku jew fih il-hsara u jehtieg jissewwa kif ikkonkluda I-perit inkarigat ex
parte mill-atturi.

Il-konsegwenza ta’ dan in-nuqqas fil-qatran, hu x’inhu n-nuqqas, hija illi I-umdita ged
tipperkola mir-radam ta’ taht il-paviment tax-shaft intern tal-fond tal-konvenuta ghal
gol-istess parti tal-hajt divizorju li jikkoincidi mal-filati I-iktar baxxi tal-hajt komuni fil-
kamra tal-ikel fil-fond tal-atturi, proprju fejn qed tigi riskontrata I-hsara evidenti tal-
umdita fil-hajt fil-pjan terren.

7

II-Qorti tqis illi kien I-obbligu ta’ min bena f’livell iktar gholi - f
titolu tal-konvenuta - biex iqis illi titgieghed tempestivament, protezzjoni adegwata

dan il-kaz I-awturi fit-

kontra l-umdita gejja mir-radam fil-pedamenti tal-fond tieghu. Kienetx jew le il-
prattika taz-zmien li jsiru biss Zewg livelli tal-qatran orizzontali u ebda qgatran vertikali
mal-hajt tal-appogg, huwa immaterjali galadarba f'dan il-kaz huwa stabbilit illi t-trig
hija talut u I-fond vicin eventwali kien sejjer ikun, inevitabbilment, f’livell iktar baxx
mill-fond tal-konvenuta, bil-konsegwenza illi |-pedament tal-hajt taghha kellu
eventwalment iservi bhala I-appogg tal-fond vicin.

II-Qorti hija konvinta illi I-obbligu ta’ min bena fond pozizzjonat f’livell oghla mis-sit
adjacenti li wkoll huwa intiz ghall-izvilupp, jinkludi fih I-obbligu ta’ missier tajjeb tal-
familja i jiehu hsieb li bl-agir tieghu, ossia bil-kostruzzjoni minnu mwettqa, ma
jikkagunax hsara li haddiehor. Wara kollox, I-Artikolu 1032 et seq. tal-Kap. 16
jiddisponu kjarament illi jitqies fi htija kull min bl-eghmil tieghu ma juZzax il-prudenza,
id-diligenza, u I-hsieb ta’ missier tajjeb tal-famiija, bil-konsegwenza illi jkun obbligat
ghall-hsara li ssir fin-nuqqas.

Kuntrarjament ghal dak li sottometta I-abbli avukat tal-konvenuta fit-trattazzjoni
finali, il-fatt illi dan il-qatran ma tpoggiex minn min bena I-fond tal-konvenuta ma
jffissirx li I-konvenuta nnifisha hija mehlusa mir-responsabbilita li tassigura li ma ssirx
hsara lill-fond tal-gar taghha minhabba xi nuqqas fil-fond taghha jew il-mod kif dan
inbena. Fil-fehma tal-Qorti, jibqa’ I-obbligu tas-sid attwali tal-fond li fih gie
riskontrat nugqas jew difett, f'dan il-kaz il-konvenuta, li jassigura f’kull zmien li dan
il-fond tieghu ma jikkagunax hsara lill-haddiehor: obbligu li jgib mieghu wkoll id-
dmir li jsiru t-tiswijiet mehtiega biex jigi accertat li ma jibqax isir dannu.
B’applikazzjoni tal-principji legali fuq enuncjati, kif ukoll minhabba li ma jirrizultax xi
htija da parti tal-atturi fil-mod kif gie kostruwit il-binja taghhom ghal dak li ghandu
x’jagsam mal-protezzjoni tal-hajt tal-appogg, il-Qorti hija tal-fehma illi ghad-danni
subiti mill-istess atturi, tahti u trid twiegeb ghalihom unikament il-konvenuta bhala
sid uniku tal-fond li gieghed jikkaguna dawn il-hsarat.

II-Qorti fehmet ukoll illi llum, is-soluzzjoni ghall-problema tal-umdita riskonstrata fil-
parti mirduma ta’ irka tliet filati tal-hajt divizorju fuqg in-naha tal-fond tal-atturi, tista’
tigi implementata b’mod accettabbli u effikacji biss min-naha tal-fond tal-konvenuta.

Fir-rapport tieghu, il-Perit Tekniku fisser li dan in-nuqqas jista’ jigi indirizzat u rimedjat
biss min-naha tal-fond tal-konvenuta billi:-

7.11 ... tul il-hajt divizorju kollu, min-naha tal-konvenuta, jingala’ I-madum u jithaffer
kanal tul il-hajt biex ikun jista’ jitgieghed il-waterproofing membrane vertikali mal-
hajt midfun. Din tinvolvi spiza konsiderevoli ...”

Irrakkomanda ulterjorment, biex jigi assigurat li tigi eliminata ghal kollox il-
possibbilita ta’ ingress ta’ ilma fil-hitan, li:

7.09 ... fix-xaft zghir intern fil-fond tal-konvenuta ... jitpogga membrane mal-art u bl-
izgoxxi.”

II-Qorti, kieku I-atturi talbu ghall-kundanna tal-konvenuta |i tezegwixxi a spejjez
taghha x-xoghol mehtieg biex ma tibgax diehla umdita fil-fond taghhom, ma kien
ikollha I-ebda rizerva biex taddotta l-opinjoni teknika tal-Perit Tekniku dwar is-
soluzzjoni biex jitwaqqaf dan I-ingress tal-umdita, liema fehma ma gietx kuntrastata
bil-hatra ta’ periti addizzjonali u lanqas b’xi eskussjoni tal-istess Perit Tekniku.

Izda fir-Rikors promotur, I-atturi ma talbux il-kundanna tal-konvenuta ghall-
ezekuzzjoni tax-xoghlijiet rimedjali: talbu biss il-likwidazzjoni u I-hlas tad-danni
f’'somma li ma teccedix hmistax-il elf Euro (€15,000) u xejn iktar. Naturalment, il-Qorti
hija marbuta li timxi mar-regoli tal-procedura - li japplikaw ad unguem u huma ta’
stretta interpretazzjoni - fosthom ir-regola kontra I-extra petita u ghalhekk ma tistax
taghti dak li ma giex mitlub billi tikkundanna lill-konvenuta twettaq ix-xoghlijiet biex
jigi rimedjat il-problema tat-tixrib tal-ilma fil-hajt divizorju u biex jissewwew il-hsarat
fil-fond tal-atturi. Wisq inqgas meta f’dan il-kaz, kif sejjer jinghad iktar ’l isfel, baga’
ma giex stabbilit il-quantum tal-ispiza mehtiega biex jigu msewwija n-nuqqasijiet
riskonstrati u I-hsarat rizultanti.

II-Qorti tosserva li ghalkemm [|-atturi xehdu estensivament dwar I-ammont ta’ umdita
riskontrata fil-hitan tal-fond taghhom u I-attur John Sghendo fix-xhieda tieghu fisser
ukoll li din wasslet ukoll biex il-graffiato fi-parapett tal-faccatta jinbezaq ‘il barra u
biex il-gypsum waqa’ mill-hajt (hsarat li madanakollu ma gewx kostatati mill-perit
inkarigat ex parte mill-atturi nfushom u lanqas mill-Perit Tekniku waqt |-access),
huma bagghu ma ressqu I-ebda provi la quddiem il-Perit Tekniku u langas quddiem il-
Qorti, dwar I-ispejjez li jehtiegu jintefqu biex jitwaqqaf it-tixrib tal-umdita bl-
implimentazzjoni tar-rakkomandazzjonijiet tal-Perit Tekniku u biex in segwitu,
jissewwew il-hitan affettwati u jinzebghu. Fil-fatt, I-atturi mhux biss ma pproducewx
stima tan-nefqa li trid issir biex jigu ezegwiti x-xoghlijiet rimedjali, izda rinfaccjati bin-
nuqqas tal-Perit Tekniku li jillikwida dawn I-ispejjez fir-relazzjoni tieghu (fn. 3

Paragrafu 8.04 tar-relazzjoni: “llli in segwitu ghas-suespost I-esponent ma llikwidax
danni relatati mal-kawza principali tat-tixrib fuq il-hajt tal-atturi.”) - spejjez li fil-fehma
tieghu huma konsiderevoli - bagghu ma talbux li din il-likwidazzjoni ssir.

L-unika prova li ressqu I-atturi dwar spejjez li ntefqu b’rizultat dirett tal-penetrazzjoni
tal-umdita fil-fond taghhom, tikkonsisti fil-prezz tad-dehumidifier i huma akkwistaw
(fn. 4 Ara xhieda John Sghendo, fol. 16 (Affadivat) u ricevuta Dok. F.) biex inaqqsu I-
effetti tal-umdita fil-hajt affettwati mill-penetrazzjoni ta’ umdita, umdita li I-presenza
taghha jirrizulta mill-provi u jirrizulta li hija dovuta lin-nuqgqas riskontrat fil-
waterproofing membrane fond tal-konvenuta. Ghalkemm din il-prova ma gietx
kontestata mill-konvenuta, I-atturi bagghu ma ressqux provi tajbin tal-konsum tad-
dawl marbut mal-uzu ta’ dan id-dehumidifier, specifikatament prova ta’ Zieda fil-
konsum tad-dawl! u prova li din iz-zZieda tirrapprezenta tassew il-konsum minhabba I-
uzu ta’ dan l-apparat. Nagsu wkoll milli jikkwantifikaw id-danni pretizi minnhom fir-
rigward permezz ta’ prospett sostanzjat b’kopja tal-kontijiet tad-dawl! ghall-perijodu
rilevanti. lI-Qorti Zgur mhux mistennija taghmel dan |-ezercizzju hija stess, wisq inqas
meta ma ngabux provi sodisfacenti.

Ghandu jinghad illi dan mhuwiex kaz fejn il-Qorti tista’ tuza s-setghat diskrezzjonali
taghha biex tillikwida d-danni sofferti mill-atturi, arbitrio boni viri ghaliex kif inhuwa
risaput, il-likwidazzjoni ekwitattiva ghandha tigi applikata mhux meta jkun hemm
nuqqas mid-danneggjat fil-prova tal-likwidazzjoni tad-danni, izda meta jkun difficli
li wiehed jistabilixxi prec¢izament dak li huwa dovut lilu, f'liema kaz il-Qorti tista’
tillikwida somma abbaizi ta’ ezercizzju ekwitattiv sabiex taghmel gustizzja mal-attur li
ma jistax jigi suffragat hlief tramite l-opera tal-ekwita.

gurisprudenza tal-grati taghna:

“Dan id-dritt [ta’ rizerciment tad-dannu] perd mhix wiehed awtomatiku jew li din il-
Qorti tista’ tistabillih ex gratia jew arbitrio u boni viri minghajr kwalsiasi prova ta’ telf.
Id-dannu jrid jigi ippruvat kif titlob il-ligi u I-prova tinkombi lil min ikun allegah (fn. 5
Ferdinand Portelli vs Maria Dolores sive Lola Portelli — deciza 9 ta“ Lulju, 2015.)

Intgal ukoll:-

“Indiskutibilment il-gudikant ma jistax lanqas f'"dawn il-kazi jipprexxendi mill-fatt illi I-
parti istanti mhix ezonerata mid-dmir li tipprovdi dawk I-elementi probatorji u dawk
il-fattijiet li hi tkun taf bihom ghall-iskop tad-determinazzjoni tat-telf.” (fn. 6
Margaret Camilleri et v. The Cargo Handling Co. Ltd — deciza mill-Prim’Awla tal-Qorti
Civili fit-13.10.2004.)

Izda kif rajna, dan m’huwiex kaz fejn kien difficli jew impossibbli ghall-atturi li jressqu
il-prova tal-ispiza tax-xoghlijiet rimedjali li jridu jsiru fil-fond tal-konvenuta biex
jitwaqqaf it-tixrib tal-umdita u dawk li jridu jsiru fil-fond taghhom biex jissewwew il-
hsarat ikkagunati. Fic-cirkostanzi, il-Qorti ma ghandhiex taghmel tajjeb hija stess ghal
dan in-nuqqas tal-atturi, anke ghaliex b’hekk tkun qieghda potenzjalment
tippregudika l-interessi ta’ xi wahda jew ohra mill-partijiet.

Ghalhekk fin-nuqqas ta’ provi I-Qorti ma tistax u m’hijiex serja tillikwida hija stess
dawn id-danni u konsegwentement m’hijiex sejra tilga’ t-talba tal-atturi ghall-hlas
tad-danni ghajr ghas-somma ta’ mitejn u tmenin Euro (€280), kif diga stabbilit.”

L-Appell

6. L-appellanta pprezentat ir-rikors tal-appell taghha fit-28 ta’ Novembru,
2022, fejn geghda titlob lil din il-Qorti sabiex tirrevoka u thassar is-sentenza
appellata billi tilga’ I-eccezzjonijiet taghha u tichad it-talbiet tal-appellati, bl-
ispejjez kontrihom. Tghid li I-aggravji taghha huma dawn: (a) l-appellati naqsu
milli juru li hija ma kinitx ezegwit il-manutenzjoni tal-fond taghha sabiex b’hekk
in-nuqgas taghha rrizulta fi hsara, izda I-ewwel Qorti filwaqt li rrikonoxxiet dan
marret oltre billi ghamlet dikjarazzjonijiet legali u ta’ fatt li jmorru ’l hinn mill-
parametri tal-kawza skont il-kawzali tal-appellati; (b) il-possibbli kawza tal-hsara
kif identifikata mill-Perit Tekniku Gudizzjarju, tinsab fl-izvilupp originali taz-zewg
fondi tal-hajt divizorju komuni, fejn |-obbligi tal-partijiet huma l-istess u ndags

fir-rigward tat-tiswija u ta’ manutenzjoni.

7. L-appellati wiegbu fit-30 ta’ Jannar, 2023 fejn issottomettew li s-sentenza

appellata hija gusta u tajba, u ghalhekk timmerita konferma.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra |-aggravji tal-appellanta fid-
dawl ta’ dak li ddecidiet l-ewwel Qorti, u dan filwaqt li ser tiehu wkoll in
konsiderazzjoni s-sottomissjonijiet maghmula mill-appellati fir-risposta

taghhom.

9. L-appellanta tibda billi tispjega meta u kif inbnew il-fondi rispettivi tal-
partijiet, u fissret il-verzjoni tal-appellat dwar meta nduna li I-hajt tal-kamra tal-
ikel u tas-salott kienu umduzi u bdew sahansitra jittebbghu. Spjegat ukoll I-
azzjoni rimedjali li galu li hadu l|-partijiet rispettivi dwar |-umdita rizultanti fil-
hajt min-naha tal-appellati, u spjegat wkoll dak li fil-fehma tal-Perit Tekniku
Gudizzjarju kienet il-kawza tal-imsemmija umdita. Irrilevat li l-istess Perit
Tekniku Gudizzjarju kkonstata li I-kawza tal-problema ma setghetx tkun xi
nuggas ta’ manutenzjoni min-naha taghha, u ccitat dak li gal fir-rapport tieghu
dwar in-nuqgas ta’ uzu ta’ water proofing membranes fil-pedamenti midfunin u
li probabbilment il-madum tgieghed direttament fuq it-torba minflok sodda tal-
konkos. Irrilevat ukoll li I-Perit Tekniku Gudizzjarju kkonstata il-kundizzjoni
hazina tal-gatran orizzontali kif dan kien jidher fil-fond tal-appellati fejn kien
trikkeb bit-tikhil. Irrilevat ukoll li I-Perit Tekniku Gudizzjarju kien gibed I-
attenzjoni ghat-tixrib u ghat-tfarfir ta’ zebgha f’kamra fuq wara tal-fond u li
mhux relatat mal-hajt divizorju, kif ukoll ghal gsim fil-kisi tas-sagaf ta’ kamra fl-
istess fond li wkoll mhuwiex relatat ma’ dik il-problema. Qalet li I-ewwel Qorti
waslet ghall-konkluzjoni li hija kienet ghamlet dak kollu ragonevolment mistenni
minnha sabiex ma ssirx hsara lill-fond tal-appellati. Filwaqt li ghamlet riferiment
ghas-subartikolu 1032(1) u ghas-subartikolu 1032(2) tal-Kodi¢i Civili, qalet li

b’mod sfortunat I-ewwel Qorti ddecidiet li tapplika it-teorija oggettiva tar-
responsabbilta civili tas-sid ta’ bini kif ezistenti fil-ligi Taljana, u li mhijiex I-istess
bhal taghna. Issostni li hija ma setghetx tinzamm responsabbli taht is-
subartikolu 1032(2) tal-Kodi¢i Civili ghaliex il-Perit Tekniku Gudizzjarju ma sab
xejn li seta’ kien xhieda ta’ xi nuggas min-naha taghha, anzi qal li I-kawza tal-
problema ma setghetx tigi attribwita ghal xi nugqgas ta’ manutenzjoni min-naha
tal-appellanta. Iddikjarat li kemm ommbha gabilha, u anki hija stess, dejjem
ghamlu minn kollox sabiex jindirizzaw l-ilmenti tal-appellati u jassiguraw li ma
jitfacéawx iktar hsarat possibbli fil-futur billi nkarigaw persuni kompetenti.
Tikkontendi li gatt ma hareg ness c¢ar tal-ilmenti tal-appellati, izda huma kienu
hadu kull prekawzjoni billi wkoll kienu galghu I|-katusa, il-kanen u I-pajpijiet
kollha li kienu jmissu mal-haijt divizorju. Ghalhekk m’hemmx dubju li hi u I-awturi
taghha kienu mxew bhala missier tajjeb tal-familja. Filwaqt li ticcita dak li galet
il-Qorti Civili, Prim’Awla, fis-sentenza taghha tal-10 ta’ Novembru, 2022 fl-
ismijiet Victor Spiteri vs. John Mary Briffa, tikkontendi li I-ewwel Qorti kienet
zbaljata u sahansitra ma segwitx id-dettami tal-ligi taghna meta ddecidiet li
galadarba jirrizulta tixrib fil-hajt divizorju komuni, ghal dan kienet tahti hi
sakemm ma turix li kien hemm kawza ohra. L-appellat issostni li I-ewwel Qorti
waslet ghal din il-konkluzjoni fejn irrizulta li fil-passat u anki meta a¢ceda I-Perit
Tekniku Gudizzjarju, kien hemm umdita u rizultanzi li ghalihom kienu jahtu I-
appellati stess jew terzi mhux maghrufa, izda mhux |-appellanta nnifisha.
Hawnhekk din tal-ahhar tirrileva li l-appellati sahansitra darbtejn kienu
ingasmulhom il-pajpijiet tal-ilma u f'¢irkostanzi ohra bidlu I-kanen fuq in-naha
tal-fond 14, izda wkoll kien hemm tfarfir li rrizulta lill-Perit Tekniku Gudizzjarju
fug in-naha ta’ wara tal-fond tal-appellati, u rrizulta wkoll l-istat hazin tal-gatran

orizzontali fil-fond taghhom. In sostenn tal-istess argument taghha dwar
responsabbilta tal-hsara in kwistjoni, I-appellanta tirrileva li I-graffiato fuq il-
faccata tal-fond tal-appellati kien inbezaq. Tghid |li madankollu I-ewwel Qorti
skartat dawn ir-rizultanzi kollha. Issostni li ghalkemm |-ewwel Qorti kienet
korretta meta stgarret li l-appellati ghajr ghax-xiri ta’ dehumidifier, ma kienu
pprezentaw |-ebda prova ta’ danni, kienet zbaljata meta ddikjarat li hija ma
kinitx ser tonqos milli tacéetta I-opinjoni tal-Perit Tekniku Gudizzjarju fir-rigward
tat-tiswijiet necessarji, li kieku l-appellati kien talbu li |-appellata kellha tigi
kkundannata tezegwixxi x-xoghlijiet mehtiega a spejjez taghha. L-appellata
tinsisti li dawn huma kunsiderazzjonijiet barra mill-kuntest tal-kawza odjerna.
Dwar dak li qalet I-ewwel Qorti li jekk ma kienx hemm waterproofing membrane
wara |-ewwel tliet filati, dan kien nuggas min-naha taghha u min-naha tal-
awturi taghha, l-appellata tghid li dan mhuwiex korrett ghaliex I-obbligu kien
tal-kuntrattur li jassigura li jkun hemm protezzjoni tan-naha tal-hajt li kienet ser
tibga’ mirduma u mhux bil-maglub kif stgarret I-ewwel Qorti. Tirrileva li ma
kienx hemm prova wara kollox li I-parti I-mirduma tal-hajt divizorju ma kinitx
protetta. L-appellanta tkompli tghid li I-fondi rispettivi kienu ilhom okkupati sa
minn Marzu 1973, u li skont l-appellat huwa ma kien esperjenza |-ebda
problema ta’ umdita, u kien biss fl-2015 li hass il-hajt tal-appogg umdu.
Ghalhekk tghid li jekk verament ma kien hemm I-ebda protezzjoni ghall-hajt, I-
umdita kienet tohrog sew qabel, u dan filwaqt li rrilevat li ma kienet saret |-ebda
prova li hija kienet bidlet xi haga fil-fond |i kkawzat I-imsemmija umdita. L-
appellanta tissottometti li min-naha I-ohra rrizulta li kienu nqasmu darbtejn il-
pajpijiet/kanen tal-ilma tal-appellati, u b’hekk kellhom jinbidlu partijiet mis-
sistema taghhom, anki dik li kienet tmiss mal-hajt tal-appogg mal-fond 14.

Tirrileva wkoll |i I-perkolazzjoni ta’ ilma min-naha taghha kienet wagfet
minnufih, hekk kif l-appellat ghamel rapport u anki xtara dehumidifier. L-
appellanta tissottometti li skont dak li gal il-Perit Tekniku Gudizzjarju, il-gatran
orizzontali fil-fond trikkeb bit-tikhil fil-parti fejn hemm |-umdita. Tissottometti
li I-Perit Tekniku Gudizzjarju sab ukoll problema ta’ tfarfir fkamra ohra u gsim
fil-kisi tas-sagaf ta’ kamra ohra, u tghid li dan juri li I-problema taghhom ta’
umdita kienet iktar mifruxa. Taghlaq billi ssostni li [-ewwel Qorti nagset milli
tapplika r-regoli fir-rigward ta’ hajt divizorju komuni u dwar ir-responsabbilta
sabiex dan jinzamm f’kundizzjoni tajba ghaliex ir-responsabbilita kienet wahda

magsuma u ugwali skont id-disposizzjonijiet tal-artikolu 411 tal-Kodici Civili.

10. L-appellatijilgghu billi wara li jaghmlu riferiment ghal dak li galet |-ewwel
Qorti dwar il-kawza tal-hsara, jissottometti li ma kienx gustifikat |-aggravju tal-
appellanta li huma kienu nagsu milli jressqu d-debita prova tan-nuqgqgas taghha
li tezegwixxi I-manutenzjoni, li mbaghad wassal ghal hsara fil-fond in kwistjoni
proprjeta taghhom. Jghidu li sahansitra |-ewwel Qorti rrikonoxxiet dan mir-
rapport tal-perit ex parte, izda wkoll mill-konkluzjonijiet tal-Perit Tekniku
Gudizzjarju. Jirrilevaw li I-ewwel Qorti kkunsidrat li I-appellanta, bhala sid il-fond
f'livell iktar gholi minn dak taghhom, hija tenuta li tuza d-diligenza, prudenza u
hsieb ta’ missier tajjeb tal-familja sabiex taghmel ¢ert li huma ma jsofrux hsara
fil-fond taghhom. Jghidu li dan l-obbligu johrog mil-ligi, u hawnhekk huma
jiccitaw id-disposizzjonijiet tal-para. (¢) u (d) tal-artikolu 419 u tal-artikolu 421
tal-Kodic¢i Civili. Jghidu li ghalhekk I-ewwel Qorti kienet korretta meta gharfet li
[-appellanta hija responsabbli ghall-hsara rizultat tan-nuqqgas ta’ manutenzjoni

u/jew riparazzjoni min-naha taghha tal-waterproofing membrane necessariju fil-

hajt divizorju. L-appellati jsostnu li ghalhekk ma jghoddx l-argument tal-
appellanta li mhuwiex applikabbli l-artikolu 411 tal-Kodi¢i Civili, ghaliex
hawnhekk il-kwistjoni tirrigwarda dik il-parti tal-hajt kif imsemmija fl-artikolu
421 tal-Kodi¢i Civili. Dwar |-argument tal-appellanta li I-ewwel Qorti skartat il-
fatt li ma kinitx hi li bniet il-fond taghha, l-appellati jiccitaw dak li qalet |-
imsemmija Qorti, u jinsistu li din kienet korretta fil-hsieb taghha. Jinsistu li I-
obbligu tal-appellanta li ma tirrizultax hsara fil-fond tal-appellati mill-fond

taghha, huwa wiehed ex lege bhala sid il-fond f’livell iktar gholi.

11.  ll-Qorti tghid li I-appellanta ghandha ragun. Kif ritenut diversi drabi mill-
Qrati taghna, il-parametri tal-azzjoni huma definiti mit-talbiet tal-attur. Fil-kaz
odjern l-appellati talbu lill-ewwel Qorti sabiex tikkundanna lill-appellanta li hija
unikament responsabbli ghall-hsarat sofferti minnhom bhala konsegwenza ta’
nuqgas ta’ manutenzjoni u/jew riparazzjoni min-naha taghha. Galadarba li I-
ewwel Qorti lagghet il-konkluzjoni tal-Perit Tekniku Gudizzjarju li “...esprima I-
fehma li x’aktarx dan [il-gatran] ma sarx ghaliex ma kienx prassi tal-bini fiz-
Zmien meta nbnew il-fondi tal-partijiet kontendenti”, hija kellha tghaddi sabiex
tehles lill-appellanta mill-azzjoni odjerna. Huwa dagstant car fid-dawl tar-
rapport tal-Perit Tekniku Gudizzjarju, izda wkoll fid-dawl| tal-fehma kif espressa
mill-ewwel Qorti, li I-appellanta ma setghetx tinstab responsabbli ghal xi nugqas
min-naha taghha f'dak li jirrigwarda manutenzjoni u/jew riparazzjoni, u
ghalhekk ukoll ma setghetx tigi kkundannata thallas kwalunkwe danni rizultanti

mill-allegat nuqqas.

12. Ghaldagstant din il-Qorti ssib gustifikat |-ewwel aggravju tal-appellanta u
tilgghu, u galadarba ser tghaddi sabiex tilga’ l-appell taghha u thassar is-

sentenza appellata I-Qorti, ser tastjeni milli tiehu konjizzjoni tat-tieni aggravju.

Decide

Ghar-ragunijiet premessi I-Qorti tiddeciedi dwar l-appell tal-appellanta billi
tilgghu u thassar u tirrevoka s-sentenza appellata, filwaqt li tilga’ |-

eccezzjonijiet tal-appellanta u tichad it-talbiet tal-appellati.

L-ispejjez tal-proceduri odjerni u dawk tal-ewwel istanza ghandhom ikunu a

karigu tal-appellati.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

